
				এই পাতাটির মুদ্রণ সংশোধন করা প্রয়োজন। 
S8ግ সাৰ্বজনীন
মহেশ্বরের মুখ সর্বদা হতাশায় আচ্ছন্ন হয়ে থাকে ।
জামাই যে তার অধঃপতনের প্রায় চরম সীমা থেকে আশ্চৰ্য্যভাবে ফিরে এসেছে। এ আনন্দও যেন তার তুচ্ছ হয়ে গেছে জীবনের অন্য সমস্ত দিকের ব্যর্থতার কাছে।
বিমর্ষ মুখে সে দিনরাত শুধু চিন্তা করে।
তাকে দেখে মনে মনে কতগুলি হিসাব ঠিক করে নেয় পরমেশ্বর।
মহেশ্বর চিরদিন তার অত্যন্ত অনুগত, মনেপ্ৰাণে তাকে সে শ্রদ্ধা করে। তার প্রতিটি কথা সে বিনা প্ৰতিবাদে মেনে নিতে প্ৰস্তুত । হতাশায় ডুবে থাকার বদলে কাজের মধ্যে নতুন অবলম্বন খুঁজে নিতে বললে সে পালন করবে। কিন্তু ওভাবে শুধু উপদেশ দিয়ে মানুষের জীবনের মোড় ঘুরিয়ে দেওয়া যায় কি ?
একটা দৃষ্টান্ত সামনে রাখা বোধ হয় উচিত।
তারপর কয়েকদিন পরমেশ্বর খুব বাইরে বাইরে ঘুরে বেড়ায়।
জিজ্ঞাসা করলে বলে, একটা দরকারে যাচ্ছি। যথা সময়েই জানতে
“পারবে ।
প্ৰতিমা একটু চিন্তিতভাবে পঙ্কজকে বলে, কি যেন হয়েছে জ্যাঠামশায়ের ।
পঙ্কজ সহজভাবেই বলে, জ্যাঠামশায়ের ভুল ভেঙ্গেছে।


	ভুল ভেঙ্গেছে ? ভুল ?
	নিজে নিজে একলা আনন্দে থাকার ভুল। এখন থেকে উনি সবার সুখদুঃখে ভাগ নেবেন, সবার লড়ায়ে হাত মেলাবেন।

নিজে বলেছেন এসব কথা ?
নিজে বলেছেন ।
পঙ্কজের মুখে হাসি ফোটে।

